
næbmai šadda; si hæppanæbmai šaddek, guđek ašetaǥa
oskaldasmættosen mænnodek. Rom. 9, 33.


4 Adde muo du gæinoidad dovddat, hærračam, oapatifčik
don munji du balggaidad. 
Sal. 27, 11.


5 Doalvo muo doattavuođad mield ja oapat muo,
dastgo muo besstujume Ibmel don læk; dastgo du mon
vuordam gæčos bæive.

6 Muite, hærračam, du vaimolađesvuođa ja du armogasvuođaid;
dastgo aǥalašvuođa rajest dak jo læk. 
Sal. 103, 17.


7 Ale muite muo nuorravuođa suddoidam ja muo
værredaǥoidam; muite muo du arkalmastemvuođa mield
du buorrevuođa ditti, hærračam. 
Sal. 106, 4.


8 Buorre ja vuoiggad læ hærra; damditti bagadalla
son suddolaǯaidi gæino. 
5 Mosesg. 32, 4.


9 Lojes olbmuid son doalvvo dam mield, mi riefta
læ, ja lojes olbmuidi gæinos son oapat. 
Job 36, 22.


10 Buok hærra luoddak læk armogasvuotta ja duottavuotta
sin vuosstai, guđek su litto dollek ja su duođaštusaid. 
Sal. 103, 17. 18.


11 Du nabmad ditti, hærračam, addet don aigok
munji muo værredaǥo andagassi, dastgo stuores dat læ.

12 Gi læ dat olmai, gutte hærrast balla? sunji son
oapat dam gæino, son galgga valljit. 
Sal. 32, 8.


13 Su siello bisovaǯǯat oaǯǯo orrot šiega dillest,
ja su siebman læ ædnam arbbijægje. 
Sal. 37, 9. 11, 22; 112. 2.


14 Hærra oskaldas særvolašvuotta læ singuim, guđek
sust ballek, ja su litto, atte sigjidi son dam diettevassi
adda. 
Sadnev. 3, 32.


15 Muo čalmek gečček alelassi hærra guvllui, dastgo
muo julgid fiermest erit son gæssa.

16 Jorggal muo bællai ja læǥe munji armogas; dastgo
oftaskas læm ja varnotæbme.

17 Muo vaibmom hattasak læk stuorak; doalvo muo
muo atestusaidam sist erit!

